

		

IX Бөтенроссия татар авыллары эшмәкәрләре җыены
резолюциясе
2 апрель, 2021 ел  						Казан шәһәре

IX Бөтенроссия татар авыллары эшкуарлары җыенында катнашучылар  – Россия Федерациясенең 39 төбәгеннән кече бизнес, фермер хуҗалыклары һәм хуҗалыклар вәкилләре пленар утырышта һәм дискуссион мәйданчыкларда агросәнәгать комплексының һәм хәзерге авылның социаль-мәдәни процессларының актуаль мәсьәләләре турында фикер алышканнан соң, бүгенге авылның базар икътисады шартларына һәм татар этносын саклау бурычларына яраклаштырылуының мөһимлеген билгеләп үтәләр. 
Татарстан Республикасында һәм Россия Федерациясенең татарлар күпләп яши торган төбәкләрендә авыл эшкуарлыгын  үстерү  бүгенге авылның матди базасын һәм иминлеген төзүдә мөһим ярдәм булып тора. Татар авылларында фермер һәм крестьян хуҗалыкларын, эшкәртү предприятиеләрен оештыру төбәкләрнең социаль-икътисади һәм мәдәни үсешендә, хезмәт ресурсларын һәм квалификацияле белгечләрне оптималь файдалануда, халыкның матди иминлеген ныгытуда мөһим фактор булып тора.
Милли гореф-гадәтләрнең, туган телнең һәм мәдәниятнең бишеге дип танылган татар авылы  этномәдәни үзенчәлекне саклап калуны, сәламәт яшәү рәвеше, матди байлык, экологик һәм рухи гармония миссиясен үтәүне максат итеп куя.
Җыенда чыгыш ясаучылар  авылда эшмәкәрлекне үстерү буенча «Россиянең татар авыллары» Бөтенроссия иҗтимагый оешмасы эшчәнлеген активлаштыру, авылны саклау, төбәкне өйрәнү буенча гуманитар проектлар эшләү һәм гамәлгә ашыру, төбәк этномәдәни һәм фольклор бәйрәмнәрен оештыруны, туган якка мәхәббәт хисләрен тәрбияләү буенча уңай нәтиҗәләр бирүен билгеләп үттеләр. 
Татар халкының иҗади юнәлештәге көчләрен берләштерү, авыл эшкуарлыгы потенциалын ачу бурычларыннан чыгып, татар авыллары эшмәкәрләренең IX Бөтенроссия җыены түбәндәге карар кылды:
1. Иң яхшы татар авыллары мисалында хуҗалык һәм этномәдәни программаларны комплекслы алып баруда иҗтимагый берләшмәләр, барлык милек рәвешләрендәге авыл хуҗалыгы оешмалары коллективлары һәм идарә коллективларының игътибарын җәлеп итәргә.
2. Татар авыллары эшмәкәрләренең Бөтенроссия җыенын уздыру тәҗрибәсен хупларга һәм терлекчелек, үсемлекчелек, яшелчәчелек, умартачылык, балыкчылыкны үстерү, авыл җирендә кирәкле һөнәрләрне үзләштерү, хәзерге заман гаиләләрендә җитешлекне тәэмин итү буенча аларның тәҗрибәсен киң таратуга ирешергә. 
3. Татарлар яши торган барлык төбәкләрдә, торак пунктларда сәламәтлекне ныгыту, физкультура, спортны үстерү, экологик стандартлар һәм туклану сыйфатын тәэмин итү, татар гаиләләренең яшәү рәвешен саклау, хезмәт тәрбиясе  һәм  заманча шәхес потенциалын ачу буенча чаралар булдырырга. 
4. Татар авыллары өчен яшь кадрларны җәлеп итү, иң яхшы татар авыллары, КФХ, шәхси ярдәмче хуҗалыклар базасында алдынгы тәҗрибәне тарату, яшьләрне эшмәкәрлек эшчәнлегенә әзерләү һәм авылны саклауда аның ролен арттыру максатыннан бәйгеләр, җыеннар һәм фестивальләр үткәрергә. 
5. Эшмәкәрләрнең иҗтимагый активлыгын хупларга, аларның мәктәпләр белән үзара хезмәттәшлеген үстерергә, балаларны һәм яшьләрне эшмәкәрлекнең ихтыяҗлары белән таныштырырга һәм әлеге эшчәнлекне популярлаштырырга.   
6. Төбәкләрдәге демографик вәзгыятьне һәм һәр авылда татар халкының санын саклап калу динамикасын өйрәнергә, 2021 елгы Бөтенроссия халык санын алуда  катнашуда сорашып белешү законнарын һәм кагыйдәләрен үтәү турында аңлату эшләре алып барырга. Интернеттан файдалану буенча арадашчылардан башка үзең турында гына түгел, гаилә әгъзалары турында да аңлату эшләре алып барырга.
7. Татар авыллары тарихы, шәҗәрә һәм татар гаиләләренең гореф-гадәтләрен өйрәнү буенча мәгълүматлар җыюны активлаштырырга.
8. Авыл Сабантуйларын үткәрүне һәрьяклап хупларга, илнең һәр татар авылында халык бәйрәмнәрен әзерләүдә һәм үткәрүдә актив катнашырга.
9. Россия Федерациясендә татарлар  күпләп яшәгән урыннарда авыл туризмын үстерү буенча конкрет чаралар күрергә. Башкортстанның Туймазы районы Төмәнәк авылында «Бабай утары» хуҗалыгында бизнес-семинар уздыруга ярдәм итү максаты белән  Бөтендөнья татар конгрессы Башкарма комитетына мөрәҗәгать итәргә. 
10. Авыл эшмәкәрләренең кулланучылар кооперациясе оешмалары белән элемтәләрен киңәйтергә. Шәхси секторда җитештерелгән продукцияне эшкәртүгә һәм сатуга юнәлтелгән конкрет проектларны эшләүгә аерым игътибар бирергә.
11. Татар авылларының шәхси секторында җитештерелгән хәләл продукцияне чит илләргә экспортлау системасын булдырырга. Бу максаттан, Татарстан Республикасы Авыл хуҗалыгы һәм азык-төлек министрлыгы һәм Бөтендөнья татар конгрессы каршында махсус  комиссия төзергә, аның составына Россия Федерациясе төбәкләреннән товар җитештерүчеләрнең вәкилләрен дә кертергә. 
12. Әзер продукцияне сату өлкәсендә, авыл эшмәкәрләренә, киң кулланучылар массасы ихтыяҗларына иң тулы җавап бирүче буларак, интернет-сәүдәне киңрәк кулланырга.  Форумның оештыру комитетына Казан шәһәрендә Интернет аша сәүдә күнекмәләренә өйрәтү буенча авыл эшмәкәрләрен, белгечләрне, педагогларны  шулай ук бу эштә зур тәҗрибә туплаган эшкуарларны җәлеп итеп арадаш семинар-укулар үткәрергә.  

